
                        
 

 

ᑲᑐᔾᔨᖃᑎᒌᒍᑕᐅᓪᓗᓂ ᐅᖃᐅᓯᒃᓴᖅ ᐃᓄᐃᑦ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ, ᐊᑯᑭᑦᑐᑦ ᒐᕙᒪᖓ 

ᓄᓇᕗᒻᒥᓗ ᒐᕙᒪᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

 

ᐃᒪᐃᒻᒪᑦ ᑲᑎᒪᕕᒃᔪᐊᕐᓂᕐᒥ ᑲᑎᒪᔨᐅᖃᑕᐅᔪᑦ ᓄᓇᕐᔪᐊᒥ ᑲᑐᔾᔨᖃᑎᒌᑦ ᐋᖅᑭᒃᓯᒪᓂᐅᒐᔭᕐᑐᒥ ᑲᑎᒪᕕᒃᔪᐊᕐᓂᖅ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᒋᐊᕐᑐᑦ 21-ᖓᓂ ᑲᑎᒪᓂᕐᒥ ᐱᐊᕆᔅᒥ ᓄᕕᐱᕆ 30-ᒥᑦ ᑎᓯᐱᕆ 11−ᒧᑦ, 2015. 

ᐃᓕᓴᖅᓯᓂᖅ ᒫᓐᓇᐅᔪᖅ ᐳᔪᕐᓗᓕᐅᕐᓂᕐᒥ ᑲᒪᒋᔭᖃᕐᓂᕐᓂᑦ ᐱᑎᑕᐅᕙᒃᑐᑦ ᓴᓇᕝᕕᐅᔪᓕᕆᔨᓂᑦ ᑲᑐᔾᔨᖃᑎᒌᓂᑦ 

ᖃᓄᐃᓕᐅᕈᑎᓄᑦ ᐊᑐᖅᓯᒪᔪᓂᑦ ᓯᓚᑖᓂ ᐅᑭᐅᖅᑕᖅᑑᑉ, ᑲᑎᒪᔨᓕᒫᓪᓗ ᓄᓇᕐᔪᐊᒥ ᑲᑐᔾᔨᖃᑎᒌᑦ 

ᐋᖅᑭᒃᓯᒪᓂᐅᒐᔭᕐᑐᒥ ᑲᑎᒪᕕᒃᔪᐊᕐᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑐᓂᓯᒪᑦᑎᐊᕈᑎᖃᖅᑐᑦ ᐃᓕᖁᓪᓗᒋᑦ 

ᐃᓗᓕᖏᑦ ᐊᑐᒐᔪᒃᑐᑦ ᑭᓯᐊᓂ ᐊᔾᔨᒌᖏᓐᓇᖃᑦᑕᙱᑦᑐᓂ ᑲᒪᒋᔭᕆᐊᓕᖕᓂ ᖃᓄᖅᑑᕈᑎᖃᖅᓯᒪᓇᓱᒃᑐᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ.  

ᐃᓕᓴᖅᓯᓂᖅ ᐅᑭᐅᖅᑕᖅᑑᑉ ᐃᓄᖏᑦ ᐊᑐᕐᓂᖏᓐᓂᒃ ᐱᓗᐊᙱᑦᑐᓂ ᐊᒃᑑᑎᓂᕐᓂ ᐃᓚᖃᕐᑐᓄᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐃᓚᐅᓪᓗᓂ ᖁᐊᖅᓯᒪᐃᓐᓇᐅᔭᖅᑐᑦ ᐊᐅᓕᕐᓂᖓ, ᐊᖏᒃᓕᓗᐊᖅᑐᑦ ᐃᒃᑮᓇᕐᓃᑦ, 

ᐊᓯᐅᔨᓂᖅ ᓯᕐᒥᓂᒃ ᐃᒪᐅᓪᓗ ᖁᐊᕐᓂᖓᓂᒃ, ᐱᓗᐊᕐᑐᑦ ᓯᓚᒧᑦ ᐊᑐᖅᑐᑦ ᐊᑲᐅᙱᓕᐅᕐᓂᕐᓂ ᐅᑭᐅᖅᑕᖅᑐᒥ 

ᐆᒪᔪᓄᑦ.  

ᐃᓕᓴᖅᓯᓂᖅ ᑕᐅᓴᑎᓄᑦ ᐊᕐᕌᒍᓄᑦ, ᐅᑭᐅᖅᑕᖅᑑᑉ ᐊᕙᑎᖓ ᐱᑎᑦᑎᓯᒪᔪᖅ ᐃᓄᖕᓂᑦ ᐊᑐᒐᒃᓴᖏᓐᓂ 

ᐱᔭᕆᐊᓕᖕᓂ ᐃᓅᓇᓱᐊᕐᓂᕐᒧᑦ.  

ᐃᓕᓴᖅᓯᓂᖅ ᐱᕙᓪᓕᐊᓂᕐᒥ ᓴᓇᔭᐅᔪᒥᒃ ᐅᑭᐅᖅᑕᖅᑐᒥ ᒥᒃᖠᒋᐊᕐᓗᒋᑦ ᐊᑲᐅᙱᓕᐅᕈᑎᑦ ᖁᕝᕙᓯᒋᐊᕐᓗᒍᓗ 

ᓴᓗᒪᓂᖅᓴᖅ ᐆᒻᒪᖅᑯᑎᓄᑦ ᓴᓇᔭᐅᓂᖓ, ᖃᕋᓴᐅᔭᓕᕆᔾᔪᑎᖓ ᐃᓱᒪᒃᓴᖅᓯᐅᑦᑎᐊᖅᓯᒪᔪᓐᓇᕐᓂᕐᓗ.  

ᐃᓕᓴᖅᓯᓂᖅ ᐊᑭᑐᓗᐊᕐᓂᖓ ᐆᒻᒪᖅᑯᑎᓄᑦ ᐅᑭᐅᖅᑕᖅᑐᒥ.  

ᓇᖏᖃᑎᒌᒃᐳᒍᑦ ᑐᓴᖅᑕᐅᔪᒪᑎᓪᓗᑕ ᓄᓇᕐᔪᐊᒥ ᑲᑐᔾᔨᖃᑎᒌᑦ ᐋᖅᑭᒃᓯᒪᓂᐅᒐᔭᖅᑐᒥ ᑲᑎᒪᕕᒃᔪᐊᕐᓂᕐᒥ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᕕᒃᔪᐊᕐᓂᖅ ᑲᑎᒪᔨᐅᖃᑎᒌᓄᑦ ᐊᑐᖁᓪᓗᒍ ᐸᐃᕆᔅᒥ ᐊᖏᕈᑎ ᐃᒪᓐᓇ:  

 ᑕᐃᒪᐃᖁᔨᒻᒪᕆᒃᑐᑦ ᐃᓗᓕᖏᑦ ᐊᑐᒐᔪᒃᑐᑦ ᑭᓯᐊᓂ ᐊᔾᔨᒌᖏᓐᓇᖃᑦᑕᙱᑦᑐᓂ ᑲᒪᒋᔭᕆᐊᓕᖕᓂ 

ᖃᓄᖅᑑᕈᑎᖃᖅᓯᒪᓇᓱᒃᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ.  

 

 ᐱᕙᒃᑐᑦ ᐱᐅᓯᒋᐊᖅᓯᒪᔪᓂᑦ ᐊᑐᒐᒃᓴᓂᑦ ᓈᒻᒪᒃᓯᒋᐊᕐᓗᒍ ᓯᓚᕐᔪᐊᒥ ᐳᔪᕐᓗᓕᐅᕐᓂᕐᒥ (GHG) 

ᑲᒪᒋᔭᖃᑦᑎᐊᕐᓂᕐᓂ ᑐᖔᓂ ~450 ᐃᓚᒃᓴᔭᑦ ᐊᑕᐅᓯᕐᒧᑦ ᒥᓕᐊᓐ ᐊᖏᓂᖓᓄᑦ ᐱᖁᓪᓗᒍ ᓯᓚᕐᔪᐊᒥ 

ᐃᒃᑮᓇᕐᓂᖓᓂ ᐊᖏᒃᓕᒋᐊᕈᑎᑦ ᓇᓕᒧᖃᐃᓐᓇᕐᓗᑎᒃ ᐊᑯᓐᓂᖓᓂ 1.5°C ᐊᒻᒪ 2°C. 

 

 ᐃᓕᓴᖅᓯᓲᑦ ᓴᐳᒻᒦᓪᓗᑎᒃᓗ ᐱᔪᓐᓇᐅᑎᖏᓐᓂ ᓄᓇᖃᖅᑳᖅᓯᒪᔪᑦ ᐃᓄᐃᑦ ᐊᒻᒪᓗ ᐱᒻᒪᕆᐅᒋᔭᕐᓂᑦ, 

ᐱᔪᒪᔭᐅᔪᓂᑦ, ᐃᓕᖅᑯᓯᑐᖃᕐᓂᑦ ᐱᖅᑯᓯᑐᖃᕐᓂᒃᓗ ᐃᓄᖕᓄᑦ ᐅᑭᐅᖅᑕᖅᑐᒥᐅᓄᑦ.  

 



                        
 

 
 ᖃᐅᔨᒪᒋᐊᕐᖢᑎᒃ ᐊᔾᔨᒌᓂᑦ ᐱᔪᓐᓇᕐᓂᕐᓂ ᐱᔪᓐᓇᐅᑎᖃᕐᓂᕐᓄᑦ ᐱᕙᓪᓕᐊᓂᕐᒧᑦ, ᐊᒻᒪᓗᑦᑕᐅᖅ ᐃᓄᖕᓄᑦ 

ᐅᑭᐅᖅᑕᖅᑐᒥ.  

 
 ᐃᒃᐱᒍᓱᑦᑎᐊᖅᑐᑦ ᐊᑭᑐᔪᐊᓘᓂᖓᓂᒃ ᐃᓅᓇᓱᐊᕐᓂᖅ ᐅᑭᐅᖅᑕᖅᑐᒥ ᐊᑐᓕᖅᑎᑦᑎᔪᒪᙱᑦᑐᓪᓗ 

ᑮᓇᐅᔭᓕᕆᓂᕐᒧᑦ ᐊᒃᓱᕈᕐᓇᕐᑐᓂᒃ ᐅᑭᐅᖅᑕᖅᑐᒥ ᓄᓇᓕᐅᔪᓄᑦ.  

 

 ᑭᒡᒐᖅᑐᐃᕙᒃᑐᑦ ᐱᕙᓪᓕᐊᓂᖓᓂᒃ ᐊᖏᒃᓕᒋᐊᕈᑎᖓᓂᒃᓗ ᐆᒻᒪᖅᑯᑎᓄᑦ ᐋᖅᑭᒋᐊᕈᑎᓂᑦ 

ᒥᒃᖠᒋᐊᖅᑎᑦᑎᔪᓂᒃ ᐳᔪᕐᓗᓕᐅᕐᓂᕐᒥ ᐊᑐᓕᖅᑎᑕᐅᔪᓂᑦ, ᐊᒻᒪᓗᑦᑕᐅᖅ ᐊᕙᑎᖏᓐᓄᑦ ᐅᑭᐅᖅᑕᖅᑐᒥ, 

ᓇᓃᓐᓂᖓ ᒪᑭᐅᒪᐃᓐᓇᕈᑎᒃᓴᑦ ᐱᕙᓪᓕᐊᑎᑕᐅᙱᓗᐊᕐᓂᖓ ᐊᓯᖏᓐᓄᑦ ᐃᓚᖏᓐᓄᑦ ᑲᓇᑕᒥ 

ᐊᑯᑭᑦᑐᓂᒃᓗ. 

 
 ᖃᐅᔨᒪᒋᐊᓲᑦ ᐃᓄᐃᑦ ᓂᕿᖃᐃᓐᓇᖅᑎᑦᑎᓇᓱᖕᓂᕐᒧᑦ ᓴᐳᒻᒥᔭᐅᓗᓂ.  

 

 ᖁᕝᕙᓯᒃᑎᑦᑎᒋᐊᓲᑦ ᐱᔭᕆᐊᖃᕐᓂᖓᓂᒃ ᓱᖏᐅᑎᓂᕐᒧᑦ ᖃᓄᐃᓕᐅᕐᓂᕐᒥ ᐃᓗᓕᖏᓐᓄᑦ ᓇᓕᒧᒌᖏᖦᓗᑎᒃ 

ᐊᒃᑐᖅᑕᐅᓯᒪᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᓲᕐᓗ ᐅᑭᐅᖅᑕᖅᑐᖅ, ᑮᓇᐅᔭᖃᖅᑎᑕᐅᓂᕐᓗ 

ᐃᑲᔪᖅᓱᕐᓗᒍ ᑕᐃᒪᓐᓈᓗᒃ ᐊᑐᓕᖅᑎᑕᐅᔪᓂᑦ.  

 
 ᐃᓕᓴᖅᓯᓯᒪᔪᑦ ᐱᒻᒪᕆᐅᓂᖓᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂ, ᑐᓂᓯᒪᑦᑎᐊᕐᓂᖏᓐᓂᒃᓗ 

ᑐᑭᓯᐊᓂᑦᑎᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ, ᐃᒃᐱᒍᓱᑦᑎᐊᕐᑐᓪᓗ ᐱᒻᒪᕆᐅᓂᖓᓂᒃ ᐃᓗᐊᓃᓐᓂᕐᒧᑦ 

ᑭᒃᓕᓯᓂᐊᖅᑎᑦ ᑲᑎᖅᓱᖅᓯᒪᔭᖏᓐᓂ.  

 


